








ТАКЪДИМ

Мерабанъыз севимли балалар!

Ичерисинде яшадыгъымыз табиатнынъ бутюн варлыкъла-

рынен эп Юдже Яратыджымызгъа дуа эткенлерини билесинъ-

изми? Тереклер чечек ачар экен, дуа этер. Озеньлер денъизге

догъру акъар экен, эп дуа этер. Къушларнынъ чивиль-чивиль

отюши бир чешит дуадыр. Инсанлар не ичюн къатылмазлар бу

мухтешем дуагъа? Келинъиз, табиатнынъ дуасына биз де

къошулайыкъ. Биз де денъизлернинъ, озеньлернинъ тереклер-

нинъ чечеклернинъ дуасына къошулайыкъ. Бизлерге сайысыз

ниметлер бергени ичюн, Аллаhкъа шукюр этейик. Бизге

гузелликлер бергени ичюн, Онъа хамд этейик. Аналарымыз-

гъа, бабаларымызгъа дуа этейик. Къардашларымыз ичюн,

аркъадашларымыз ичюн дуа этейик. Буюклернинъ манасыз

савашларында къыйын вазиетлерде къалгъан балалар ичюн

дуа этейик. Ватанымыз ичюн, миллетимиз ичюн дуа этейик.

Гедже тёшегимизге узангъанымызда кучюк эллеримизни

ачып, дуа этейик. Саба турар экенмиз, эп дуа этейик. Аштан

сонъ дуа этейик. Раббимизнинъ берген ниметлерине хамд эте-

йик, шукюр этейик.

Севимли балалар!

Тюркие Диянет Ишлери идареси сизлер ичюн даа эвель

«Динимни огренем», «Пейгъамберимни огренем», «Китабымны

огренем» адлы учь китап нешир эткен эди. Бу китапларны

чокъ севгенинъизни, чокъ бегенгенинъизни корьмек бизлерни

не къадар къувандыргъаныны билесинъизми? Оларны башкъа

тиллерге чевиререк, фаркълы тиллерде лаф эткен аркъадашла-

рынъыз да окъудылар. Олар да бу китапларны чокъ севди ве

чокъ бегендилер. 

Шимди де элинъиздеки ишбу китапны сизлерге такъдим

эткенимизнинъ севинчини дуймакътамыз. Буны да энъ азында

обюрлери къадар севеджегинъизге ве баш уджунъызда

булундыраджагъынъызгъа эминмиз. Бу китапнен япаджакъ

дуаларынъызны даа чокъ севеджексинъиз. Айрыджа, къаерде,

не вакъыт ве насыл дуа этеджегинъизни огренеджексинъиз.

Башта Севимли Пейгъамберимиз олмакънен берабер, дигер

бутюн пейгъамберлернинъ дуаларыны огренеджексинъиз. Бу

китапнен багълы мектюплеринъизни, е-мailлеринъизни

беклеймиз. 

Сиз юбизим келеджегимизсинъиз ве биз сизлерни пек севемиз.

